
Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Ministri i Ministrisë së Bujqësisë, Pylltarisë dhe Zhvillimit Rural duke u bazuar në:

Rregulloren e UMNIK-ut nr. 2001 / 19 të datës 13 shtatorë 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d) dhe Rregulloren Nr. 2005/15 për ndryshimin e Rregullores së UNMIK-ut Nr. 2001/19 mbi Degën e Ekzekutivit të Institucioneve të Përkohshme të Vetëqeverisjes në Kosovë,   neni 17 të Ligjit për Blegtorinë e Kosovës  Nr. 33/2004 të datës 14. Tetor 2004, 

Miraton:

UDHËZIM  ADMINISTRATIV MA – NR. 08/2006
Për Themelimin e Komisionit të Përhershëm për Ushqim  të Kafshëve 
Qëllimi
Neni 1

Me këtë Udhëzim Administrativ  themelohet  Komisioni i përhershëm për Ushqim të  Kafshëve dhe rregullohet organizimi, përbërja, funksionimi, detyrat dhe përgjegjësitë e Komisionit.

Neni 2

Komisioni i Përhershëm për Ushqimin  e kafshëve ka për qëllim dhënien e këshillave  Ministrisë së Bujqësisë, Pylltarisë dhe Zhvillimit Rural për të gjitha çështjet që kanë të bëjnë me ushqimin e  kafshëve.

Neni 3

Komisionin e Përhershëm për Ushqimin e Kafshëve  sipas këtij Udhëzimi Administrativë e themelon Ministria e Bujqësisë, Pylltarisë dhe  Zhvillimit Rural. 

Funksionimi
Neni 4

Komisioni i Përhershëm për Ushqimin e Kafshëve  funksionon si Organ këshillëdhënës  për të gjitha çështjet që kanë të bëjnë me ushqimin  e kafshëve.
Përbërja e Komisionit
Neni 5
1. Komisioni i Përhershëm për Ushqimin e Kafshëve  përbëhet prej  5 anëtarve.

2. Komisioni përbëhet nga:

     (1) Departamenti i  Prodhimtarisë Blegëtorale......................................1 anëtar;

     (2) Instituti Bujqësorë i Pejës (IBP).......................................................1 anëtar;
     (3) Shoqatat e Prodhuesve dhe  Përpunuesve të ushqimit të kafshëve...1 anëtar;     

     (4) Fakulteti i Bujqësisë .........................................................................1 anëtar;

     (5) Shoqatat e prodhuesve blegtoral ................................................. ....1 anëtar;

Neni 6

1. Departamenti i Prodhimtarisë Blegtorale në Ministrinë e Bujqësisë, Pylltarisë dhe
    Zhvillimit Rural i propozon Ministrit anëtarët e Komisionit  për Ushqimin e Kafshëve.
2. Kryetarin, Sekretarin dhe anëtaret i cakton Ministri me Vendim.
Neni 7
 Kryetari i emëruar nga Ministri  e thërret mbledhjen e parë të Komisionit në afat prej
 15 ditëve nga dita e miratimit të Komisionit. 

Neni 8
Komisioni, funksionin e vet e ushtron në Ministrinë e Bujqësisë, Pylltarisë dhe Zhvillimit Rural.

Neni 9
Anëtarët e Komisionit  zgjidhen me mandat 3 vjeçar me të drejtë rizgjedhje.

Neni 10
1. Komisioni do  të mbajë mbledhjet e rregullta për çdo 3 (tre) muaj.

2. Mbledhjet udhëhiqen nga Kryetari i Komisionit, ndërsa, në mungesë të tij mbledhjen e 
    udhëheq  anëtari të cilin e cakëton Kryetari.

3. Komisioni mban mbledhje kur në të marrin pjesë shumica e anëtarëve të Komisionit 

4. Komisioni vendos me votim të hapur dhe me shumicën e votave të pjesëmarrësve në 
     mbledhje.

Neni 11
Propozimet dhe Rekomandimet e Komisionit të Përhershëm për Ushqimin e Kafshëve i dorëzohen  Ministrisë.

Neni 12
Sekretari i Komisionit për ushqimin  e kafshëve shtëpiake koordinon punën me anëtarët e Komisionit, organizon mbledhjet, përcjellë korespondencën, bënë sistemimin e materialit për shqyrëtim, përgatitë propozimet dhe rekomandimet e marra nga Komisioni dhe udhëheqë me arkivën e Komisionit. 
Detyrat  e Komisionit të Përhershëm për Ushqim të Kafshëve

Neni 13
Komisioni i Përhershëm për Ushqim të Kashëve kryen  këto detyra:

1. Propozon masat  për ndryshimet dhe plotësimet në Politikat zhvillimore sektoriale;

2. Propozon  ndryshimet dhe plotësimet e legjislacionit në fushën e prodhimit, ruajtjes, tregëtimit dhe përdorimit të ushqimeve të blegtorisë:

(a) Propozon standardet e cilësisë së ushqimit të kafshëve

(b) Propozon kufinjët e lejuar të përdorimit të lëndëve shtesë dhe lëndëve të dëmshme

(c) Propozon sistemet e vlerësimit të ushqimeve

(d) Propozon kushtet që duhet t’ i plotësojnë subjektet prodhuese dhe tregëtuese për licencim

(e) Propozonë rregullat për bllokimin dhe asgjësimin e mallit.

3. Kryen edhe detyra tjera që janë të lidhura me ushqimin e kafshëve  të  cilat  i aprovon  Ministria.

Neni 14
1. Anëtarët e Komisionit të Përhershëm për Ushqimin  e Kafshëve kanë të  drejtë në
    mëditje dhe shpenzimet tjera për pjesëmarrje  në mbledhjet e Komisionit.
2. Lartësinë e mëditjeve dhe shpenzimeve tjera e përcakton Ministri me Vendim.

Neni 15
1. Ministria, me Vendim,  do ta ndërprejë aktivitetin e Komisionit në rastet kur vërtetohet
se Komisioni nuk tregon angazhim të mirëfilltë në përmbushjen e detyrimeve, kur në      punën e Komisionit vërtetohen pa rregullësi dhe kur Komisioni nuk i përmbushë     detyrimet e përcakëtuara me ligj dhe me këtë Udhëzim Administrativë.
2.Ministria, pas ndërprerjes së aktiviteteve, në afat prej 30 ditëve do të zbatoi                                      riorganizimin e Komisionit me përbërje  të re.
Hyrja në fuqi
Neni 16
Ky Udhëzim Administrativ hynë në fuqi ditën e nënshkrimit.
Prishtinë, 01.06.2006                                                Zv.  Ministri i Ministrisë së Bujqësisë,  

                                                                                           Pylltarisë dhe Zhvillimit Rural
                                                                                                       Tomë Hajdaraj

                                                                                                        ____________

